
Tjarita Toelian lagie doedoek die kantornja dengen mantrie-mantrienja, ada satoe mantrie masoek bilang kata die doenia poenja orang Boensoe Pouhian minta ketemoe, lantes die soeroe masoek ini 2 orang mengadep dengen membrie hormat, lantes mengadoe kata njang Wakong die doenia soeka bikin perkara sadja maoe rampas pintjeng poenja tempat, pintjeng minta Toehan poenja toeloengan, djangan die blakang arie djadie soesa. Toehan dengar tjaritanja begitoe, tanja sama mantrie-mantrienja: Wakong maoe rampas sama Boensoe Pouhian poenja tempat en bikin roesoe sadja, sekarang siapa bole pegie tangkep Wakong? Boe Kiok The menjaoet: die Koen Soa Kiong Lie Theng Tian Ong poenja anak nama Lotja dia saktie bole tangkep Wakong, en soeroe orang pangil, tiada lama Lotja dateng mengadep die depan Toehan, die soeroe toeroen die doenia tangkep sama Wakong, lantes Lotja dapet prenta, dia bawa orangnja toeroen die doenia djalan pegie die Goenoeng Libisan, sampe die sitoe dia bikin tempat boeat brentie; Lotja tanja sama orangnja: siapa njang maoe kloewar doeloe'an perang sama Wakong? menjaoet Tok Kak Geklin Liong: saija maoe kloewar doeloe'an perang sama Wakong, en ini Tok Kak Geklin Liong, kepalanja kloewar satoe tandock en matanja kaija telor dengen menkilap, moeloetnja ada tjalingnja, sewaranja kaija gloedoek, soeka makan atie orang, en kaloe dia begerak tana sama pasier terbang tingienja 5 toembak, dia pegang Golok, toengang koeda pegie die Goenoeng bersoerak-soerak dengen bertandak tangtangin Wakong dengen memakie-makie; Wakong die dalem dengar begitoe lantes kloewar perang sama ini Geklin Liong, sampe 50 djoeroes, en Wakong belaga kala


Lamijoe Wakong.

